
  உயிர்­நாடியான காவிரி நீர் த�ொடர்ந்து தமிழ்­நாட்டில்  
பயணிக்க வேண்டும் என்பதை யாரால் சாதிக்க இயலும்? 
தமிழ்­நாட்டின் 38 மாவட்டங்களில், 20-க்கும் மேற்பட்ட 

மாவட்டங்களில் காவிரி ஆற்றின் நீர் குடிநீராகப் பயன்படுகிறது. 
தமிழ்­நாட்டில் 5.5 க�ோடிக்கும் அதிகமான மக்கள் தங்களின் 
அன்றாடத் தேவை மற்றும் குடிநீருக்காகக் காவிரி நீரை, நேர
டியாகவ�ோ அல­᝿து மறைமுகமாகவ�ோ நம்பியுள­កனர். கூட்
டுக் குடிநீர்த் திட்டங்கள் (Combined Water Supply Schemes) 
வழியாக மட்டுமே சுமார் 1.7 க�ோடி முதல் 2 க�ோடிக்கும் அதிக
மான மக்கள் தூய்மையான காவிரிக் குடிநீரை நேரடியாகப் 
பெறுகின்றனர். காவிரி டெல்டாவிற்கு காவிரி நீரும், விவசாயம் 
இன்றி நிலநீர் சுரக்க வாய்ப்பே இல்லை. டெல்டாவில் மட்டும் 
ஒவ்வொரு ஆண்டும ்40 விழுக்காட்டிற்கு மேல் நெல் உற்பத்தி 
செய்யப்பட்டு தமிழக மக்களின் அடிப்படை உணவின் ஆதார
மாக இருக்கிறது. கர்­நாடகா மாநிலத்தில் மேகதாது அணை 
அமைக்கப்பட்டால், இனி காவிரி டெல்டா மக்கள் குடிப்பதற்குக்  
கூட நீர் கிடைக்குமா?  சிந்திப்போம்!

காவிரி நீரைப் பகிரும ்ந�ோக்கத்திற்காக நிகழ்ந்த அனைத்து 
உயர் மட்ட உறுப்பினர்கள் நிகழ்வுகளிலும், காவிரிப் படுகை 
நீர்த் தேவை சார்ந்த செய்திகளைத் த�ொடர்ந்து  நான் விளக்கி
யிருக்கிறேன். மேட்டூர் அணையில் துவங்கி, காவிரி கடலில் 
கலக்கும்வரை உள்ள காவிரி நீரைப் பயன்படுத்தும் தமிழக 
மாவட்ட மக்களின் குறை தீர்ப்புக் கலந்துரையாடலிலும ்உயர் 
மட்ட உறுப்பினர்களுடன் பங்கேற்றுள்ளேன். இவ்வாறு மக்க
ளுடன் இணைந்து செயல்பட்டதால்தான் காவிரிப் படுகைக்கு 
உரிய நீரைப் பெற இயன்றது. இச்செய்திகளைத் தமிழக மக்க
ளிடம் தெரிவிப்பதில் மகிழ்ச்சி அடைகிறேன். காவிரி நீரைப் 
பகிரும் நிகழ்வில் பங்கேற்ற என் விருப்பம் என்னவென்றால், 
காவிரி நீரைப் பகிரும் நான்கு மாநிலங்களும் அவற்றிற்குரிய 
காவிரி நீரைத் த�ொடர்ந்து பெற்று, இம் மாநிலங்களின் 
அனைத்து மக்களும்  உறவினர்களாக என்றும் வாழ வேண்
டும் என்பதன்றி வேறல்ல.

காவிரி நீர் தமிழகத்தின் உயிராகவும,் உடலாகவும,் காவிரி 
டெல்டாவின் பல்வேறு கலைகளின் பிறப்பிடமாகவும் திகழ்கி
றது. மேகதாது அணை கட்டப்படின், காவிரி டெல்டாவின் நிலை 
என்னவாகும்? பாலைவனமாகும். இந்நிகழ்வைத் தடுத்து, 
காவிரி டெல்டாவை யாரால் த�ொடர்ந்து காக்க இயலும?் தமிழக 
மக்களின் மேல் அளவு கடந்த பாசமுள்ள, திராவிட மாடல் முன்
னாள் தமிழக முதல்வர் ஸ்டாலின் இன்றி வேறு யார்? மக்களு
டன் இணைந்து பெரும ்ப�ோராட்டங்களை இவர் தலைமையில் 
உடனடியாகத் துவக்கி, தமிழகத்திற்கு உரிய காவிரி நீரைத் 
த�ொடர்ந்து பெற்று, காவிரி டெல்டாவின் சிறப்பைத் த�ொடர்ந்து 
காப்பாற்றுவதற்கு இவரைத் தவிர தமிழகத்தில் இன்று வேறு 
யாரும் இல்லை என்பதே உண்மை.
மேக­தாது அணையை அமைக்கக் கர்­நா­டக மாநி­லம் 

த�ொடர்ந்து முயற்­சிப­᝷து சரியா?
இதற்கு இம் மாநிலம் தெரிவிக்கும் காரணம், தமிழகத்தில் 

காவிரி நீர் கடலில் கலக்கிறது என்பதாகும். இம் மாநிலத்தில் 
உள்ள அணைகள் அனைத்தும ்நிறைந்த பிறகே நீரைத் தமிழ்
நாட்டிற்குத் திறந்து விடுவதால் தான், இந்த நிலை ஏற்படுகிறது 
என்பதை கர்­நாடகா அரசு இன்று வரை உணரவில்லை. ஒவ்
வ�ொரு மாதமும ்தமிழகத்திற்கு வழங்க வேண்டிய நீரை, அங்
குள்ள அணைகள் நிரமப் நிரம்ப தமிழ்­நாட்டிற்கு வழங்கினால் 
காவிரி நீர் கடலில் கலக்க வாய்ப்பு ஏற்படுமா? ஒவ்வொரு ஆண்
டும் ஜூன் மாதம் 12ஆம் தேதி மேட்டூர் அணை திறப்பதற்கு 
முன்பு நீரைத் தமிழகத்திற்கு வழங்கினால், நீர் விவசாயத்திற்குப் 
பயன்படுத்தப்படும். தண்ணீர் இல்லாத காரணத்தினால் மேட்
டூர் அணை சில ஆண்டுகளில் திறக்கப்படுவ தில்லை. அணை
கள் நிரம்பிய பிறகு கர்­நாடக அரசு நீரை விடுவதாலேயே, சில 
ஆண்டுகளில் அவ்வளவு நீரையும் பயன்படுத்த இயலாத நிலை 
ஏற்படுகிறது. கர்­நாடக அரசு, ஒரு முறையாவது அதன் தவற்றை 
உணர்ந்ததாக இன்று வரை தெரியவில்லை. எனவே காவிரி 
நீர் கடலில் கலப்பதால் தான் இந்த அணையை அமைப்பதாகத் 
தெரிவிப்பதை யாராலாவது ஏற்க இயலுமா? 

கர்­நாடக அரசு அணையைக் கட்டுவதற்கு முன்பு-சுற்றுச் 
சூழல், காடு மற்றும் காலநிலை மாற்ற நிறுவனங்கள், தேசிய 
வனவிலங்கு வாரியம் ஆகியவற்றின், தடையில்லாச் சான்று 
பெற வேண்டும். மேலும், இந்தியாவைப் ப�ொறுத்தமட்டில், 
காவிரி நீர் மேலாண்மை ஆணையம், காவிரி நீர் ஒழுங்குமு
றைக் குழு, மத்திய நீராய்வு ஆணையம் ஆகியவற்றின் ஒப்பு
தலையும் பெற வேண்டும். இவற்றில் அரசியல் தலையீடு 
தவிர்க்கப்பட்டால் அணையைக் கட்டுவதற்கு இவையும் உடன்
படாது.

மேகதாது அணையை அமைத்த பிறகு, இம் மாநிலத்தில் 
ஏற்கனவே இருக்கும் அணைகளில் நீர் நிரம்பி, அவற்றிலி
ருந்து புது அணையிலும் நீர் நிரம்பினால், ஒரு ச�ொட்டு நீரைக் 
கூட கர்­நாடக அரசு தமிழகத்திற்கு விடுவது அரிது.  புது அணை
யின் க�ொள­កளவுக்கு மேல் உள்ள நீரை மாநிலத்தில் தேக்கு
வதற்கு, கர்­நாடக அரசு மற்றொரு அணையைக் கட்டத் துவங்
கினாலும் துவங்கும். இதை யாராலும் மறுக்க இயலுமா?

அணை கட்டும் பகுதியில் உள்ள சுற்றுச்சூழியலை ஆரா
யின், சட்டப்படி அணை அமைப்பதற்கு வாய்ப்பு இருப்பதாகத் 
தெரியவில்லை. தப்பித்தவறி வேறு ஏத�ோ ஒரு காரணத்தினால் 
அணை அமைக்கப்பட்டாலும், தமிழகத்திற்குக் கிடைக்க 
வேண்டிய காவிரி நீர் வழக்கம�்போல் பெருமளவு குறைந்து, 
காவிரி டெல்டா மாவட்டங்களான தஞ்சாவூர், திருவாரூர், நாகப்
பட்டினம், மாயவரம் உள்ளிட்ட பகுதிகளில் வழக்கம�்போல் 
விவசாயம் பாதிக்கப்பட்டு, இப்பகுதியில் உள்ள விவசாயிகள் 
தம் வாழ்வாதாரத்தை இழப்பர். காவிரி நீர் தமிழ்­நாட்டின் 
வேளாண் ப�ொருளாதாரத்தின் முதுகெலும்பாக விளங்குகிறது. 
காவிரி நீர்வரத்து குறைந்தால் உணவு உற்பத்தி, விவசாய வரு
மானம் மற்றும் கிராமப்புற ப�ொருளாதாரம் நேரடியாகப் பாதிக்
கப்படும். அணை கட்டப்பட்ட ஓரிரு ஆண்டுகளில் காவிரிப் 
படுகை வறண்ட பாலைவனமாக உருமாறுவது உண்மை 
என்பது கர்­நாடக மாநிலத்திற்கும் ஒன்றிய அரசிற்கும் தெரி
யாதா?  இதனால் வாழ்வாதாரம ்பாதிக்கப்பட்ட மக்கள் த�ொழில் 
நகரங்களுக்கு இடம் பெற வாய்ப்புள­កது என்பதை மறுக்க 
இயலுமா?

இவற்றைச் சிந்தித்த தமிழக அரசு, இதற்கு முன்பு நான்கு 
முறையும், தற்பொழுது ஐந்தாவது முறையும், மேகதாது 
அணைத் திட்டத்திற்கு எதிராகத் தமிழக அனைத்துக் கட்சி 
உறுப்பினர்களின் ஆதரவுடன் தனித்தீர்மானம ்19 ஜூன் 2026 
அன்று ஒருமனதாக நிறைவேற்றியது. தமிழக அரசின் இந்த 
முடிவுக்கு, கர்­நாடக நீர் வளத்துறை அமைச்சர், தமிழ்­நாடு அரசு 
விரும்பும் எத் தீர்மானத்தையும் நிறைவேற்றிக் க�ொள்ள முழு 
சுதந்திரம் இருக்கிறது. எனவே, எத்தனை தீர்மானங்களை 
வேண்டுமானாலும் நிறைவேற்றிக் க�ொள­កட்டும். அதைக் கவ
னிப்பது கர்­நாடக அரசின் வேலை அல்ல. அது மட்டுமல்லாமல், 
இத் தீர்மானம் கர்­நாடகாவுக்கு ஒரு பிரச்சினையும் இல்லை 
என்றும், மேலும் ஏற்கனவே இத்திட்டத்தை உச்ச நீதிமன்றம் 
தெளிவுபடுத்தி விட்டது எனவும் தெரிவித்துள்ளார். அதற்கான 
உத்தரவும் கர்­நாடகா அரசிடம் இருக்கிறது என அழுத்தம் திருத்
தமாகக் தெரிவித்திருக்கிறார். மேகதாது திட்டத்திற்கு எத்தடை
யும் இல்லை என்றும், திட்டத்தை விரைவாகச் செயல்படுத்த 
வேண்டும் என்றும் கர்­நாடக முதல்வர் த�ொடர்ந்து வலியுறுத்தி 
வருகிறார்.  இவர்களின் கருத்துக்களை தமிழக அரசு ஆழ்ந்து 
சிந்திக்க வேண்டும்.

மேக­தாது அணைத் திட்டத்­திற்கு எதி­ரான தமிழ்­நாட்­டின் 
மனு முன்­கூட்­டி­ய­தா­கக் கரு­தப­᝷­டு­வ­தற்­குக் கார­ணங்கள் 
என்ன?

முதலில் தமிழ்­நாடு  அறிய வேண்டிய செய்தி, மேகதாது 
அணைத் திட்டம் உச்சநீதிமன்றத்தால் அனுமதி பெற்றதல்ல. 
விரிவான திட்ட அறிக்கையை (Detailed Project Report) நீதி
மன்றம் தடை செய்யவில்லை. இதற்கு முக்கிய காரணம், கர்
நாடக மாநிலம் இத்திட்டத்தை நிறைவேற்ற, தானே ஒரு முடி
வைச் சட்டப்படி எடுக்க இயலாது. ஏனென்றால் இத்திட்டம். 1. 
காவிரி நீர் மேலாண்மை ஆணையம் (Cauvery Water 
Management Authority /CWMA), 2. காவிரி நீர் ஒழுங்குமு
றைக் குழு (Cauvery Water Regulation Committee /CWRC), 
3. மத்திய நீராய்வு ஆணையம் (Central Water Commission 
CWC) ஆகியவற்றின் பரிசீலனைக்கு உட்பட்டவை. இவையும் 
இன்றைய கர்­நாடக மாநிலத்தைச் சேர்ந்த, ஒன்றிய துணை 
அமைச்சர் தலைமை தான் இயங்குகின்றன. இவற்றையும் 
தமிழக அரசு ஆழ்ந்து சிந்திக்க வேண்டும்.

இந்த அணையை அமைப்பதால் நிகழும் சில முக்கிய நிகழ்
வுகளான, சுற்றுச்சூழல் நீரில் மூழ்கல் (Environmental 
Submergence): காவிரி வனவிலங்குச் சரணாலயம் மற்றும் 
காப்பகக் காடுகளில் 3,100 ஹெக்டேருக்கும் மேற்பட்ட பகுதி 
நீரில் மூழ்கல் (Environmental Submergence	 Over 3,100 
Ha of the Cauvery Wildlife Sanctuary and Reserve Forest), 
இதனால் பல அரிய வகை உயிரினங்கள் அழியும் வாய்ப்பி
ருக்கிறது (இவை-மிக பெரிய அணில் இனம், இந்தியாவில் மட்
டுமே காணப்படும் சிறுமான், நீர்­நாய்கள் மற்றும் சதுப்பு நில 
முதலைகள், ஆசிய யானைகள், புலிகள், சிறுத்தைகள் மற்றும் 
ச�ோம்பேறி கரடிகள், அழியும ்நிலையிலுள்ள கழுகு இனங்கள் 
உட்பட 230-க்கும் மேற்பட்ட பறவைகள்). எனவே, மேகதாது 

அணை கட்டுவதற்கு முன், கீழ்க்கண்ட மத்திய அமைப்புக
ளின்1. சுற்றுச்சூழல், காடு மற்றும் காலநிலை மாற்ற அமைச்ச
கங்களள் (Environmental Clearance (EC), Forest Clearance 
(FC) under the Forest Conservation Act, 1980, Clearance for 
submergence of forest land, including wildlife sanctuary 
areas) 2. தேசிய வனவிலங்கு வாரியம் (National Board for 
Wildlife), ஆகிய நிறுவனங்களின் அனுமதி பெற வேண்டும். 
மேகதாதுத் திட்டத்தால் காவிரி வனவிலங்குச் சரணாலயத்தின் 
3,100 ஹெக்டேருக்கும் அதிகமான பகுதி நீரில் மூழ்கவுள­កதால், 
கட்டுமானப் பணிகள் த�ொடங்குவதற்கு முன் தேசிய வனவி
லங்கு வாரியத்தின் (National Board for Wildlife/NBWL) அனு
மதி கட்டாயமாகும். இவை அனைத்தும் முடிந்த பிறகே, இத்
திட்டம் உச்ச நீதிமன்றத்தில் விவாதிக்கப்பட்டு, உச்சநீதிமன்றம் 
இறுதி முடிவை எட்ட இயலும்இத்திட்டத்தை செய்ய இயலும். 
மேலும், கர்­நாடக மாநிலம் முந்தைய உச்ச நீதிமன்ற உத்தர
வுகளைப் பின்பற்றியே உச்ச நீதிமன்றத்தை நாட வேண்டும். 
இந்நிகழ்வுகள் நடப்பதற்கு முன்பாகவே தமிழக அரசு இத்திட்
டத்திற்கு மறுப்புத் தெரிவித்ததால், தமிழக அரசின் வேண்டு
தலை உச்ச நீதிமன்றம் மறுத்தது. எனவே தமிழக அரசு இதை 
ஒரு தடையாக நினைக்க வேண்டாம். 
வன­வி­லங்­குச் சர­ணா­ல­யம், சுற்­றுச்­சூ­ழல் ஆகி­ய­

வற்றை அழித்து மேக­தாது அணை கட்­டு­வ­தன் ந�ோக்க­
மும் அணை பற்­றிய சில தக­வல்க­ளும்  

குடி நீருக்காகவும,் 400 மெகாவாட் (Megawhat/ 400,000 
units) புனல் மின் உற்பத்திக்காகவும் இந்த அணை கட்டப்படு
வதாகக் கர்­நாடக அரசு தெரிவிக்கிறது. காவிரி நதி, கர்­நாட
கத்தை விட்டு தமிழ்­நாட்டின் தர்மபுரி மாவட்டத்தில் நுழையும் 
இடத்திற்கு மேல்பகுதியில், சுமார் 4 முதல் 5 கில�ோமீட்டர் 
த�ொலைவில் இந்த அணையை அமைக்கத கர்­நாடக அரசு 
திட்டமிடப்பட்டுள­កது. இந்த அணையின் க�ொள­កளவு 67.16 
டிஎம்சி (TMC, Thousand Million Cubic feet). ஒரு டிஎம்சி நீர் 
என்பது 28.3168 மில்லியன் கன மீட்டர். இந்த நீரைப் பயன்
படுத்தி, சென்னையில் இன்று வாழும் மக்களுக்கு ஒரு மாதத்
திற்குத் தங்கு தடையற்ற குடிநீர் வழங்க இயலும். இந்த அணை
யில் ஒரு முறை  தேக்கப்படும் நீரைப் பயன்படுத்தி, சென்னை 
மக்களுக்கு 67 மாதங்களுக்கு, ஐந்து ஆண்டுகளைத் தாண்டி 
குடிநீர்  வழங்கலாம.் மேகதாது அணையைக் கட்டாது இம்மா
நிலத்தின் குடிநீர்த் தேவையை எட்ட இயலாதா? இது உண்
மையா? இந்த அணையைக் கட்ட ஆகும ்செலவு 9,000 க�ோடி 
ரூபாய். இம ்மாநிலத்தின் குடிநீருக்காக, வனவிலங்குச்  சரணா
லயம், சுற்றுச்சூழல் ஆகியவற்றை அழித்து, இத்தனை க�ோடி 
ரூபாய் செலவு செய்து அணையைக் கட்ட வேண்டுமா?
கர்­நா­டக மாநி­லத்­தில் அர­பிக்க­ட­லில் கலக்­கும் நீரை 

குடி­நீ­ரா­கப் பயன­᝷­டுத்­து­வது தவறா?
கர்­நாடகாவின் மேற்கே பாயும் நதிகள், ஆண்டுத�ோறும் சரா

சரியாக சுமார் 2,000 டிஎம்சி  அளவிலான மேற்பரப்பு நீரை அர
பிக்கடலில் சேர்க்கின்றன. மாநிலத்தின் ம�ொத்த மேற்பரப்பு நீர்வ
ளத்தில் இது 58விழுக்காடுக்கு மேல் பங்காற்றுகிறது, ஆனால் 
இந்நதிகள் மாநிலத்தின் புவியியல் பரப்பளவில் 20விழுக்காடுக்
கும் குறைவான பகுதியையே க�ொண்டுள­កன. இந்த நீரின் 
  

த�ொடர்ச்சி  நாளை

நெல்லை கிழக்கு மாவட்ட தி.மு.க. சார்பில் முதல் சுதந்திரப் ப�ோராட்ட மாவீரன் அழகுமுத்துக்கோன் அவர்களின் குருபூஜை முன்னிட்டு பணகுடி 
பேருந்து நிலையம் மற்றும் வள்ளியூர் பழைய பேருந்து நிலையம்  ஆகிய இடங்களில் அலங்கரித்து வைக்கப்பட்டிருந்த சுதந்திரப் ப�ோராட்ட  
மாவீரன் அழகு முத்துக் க�ோன் அவர்களின் திருஉருவச் படத்திற்கு நெல்லை கிழக்கு மாவட்ட ப�ொறுப்பாளர் ம.கிரகாம்பெல் தலைமையில் மாலை 
அணிவித்து மலர் தூவி மரியாதை செலுத்தப்பட்டது.நிகழ்வில் கழக நிர்வாகிகள் நம்பி,சேதுராமலிங்கம், தமிழ்வாணன்,மாடசாமி,அன்பரசு,  
கண்ணன்,ஜான்சி ராஜம்,ஜெயராஜ், மல்லிகா,குமரகுரு பண்ணையார், ஆச்சூர் ராமசாமி,க�ோபி க�ோபால கண்ணன்,காதர் மைதீன் வழக்கறிஞர் 
சுப்பிரமணி,தில்லை ராஜா உள்பட கழகத்தினர் பலர் கலந்து க�ொண்டனர்.

மதுரை மாநகர் மாவட்டக் கழகத் த�ோழர் ச. தாம�ோதரனின் தந்தை

கழக மூத்த முன்னோடி வெ.சண்முகம் மறைவு!
கழக முன்னணியினர் அஞ்சலி!

மதுரை, ஜூலை 13–
மதுரை மாநகர் 

மாவட்டக் கழகத் த�ோழர் 
ச.தாம�ோதரனின் தந்தை 
யும ்கழக மூத்த முன்னோடி 
யுமான வெ. சண்முகம் 
(வயது 95) வயது மூப்பின் 
காரணமாக நேற்று 
முன்தினம் மதுரையிலுள்ள 
தமது இல்லத்தில் இயற்கை 
எய்தினார் என்பதை 
அறிவிக்க வருந்துகிற�ோம்.

மாநகர் மாவட்டக் கழக 
முன்னோடி மறைந்த வெ. 
சண்முகம் அவர்கள் நீண்ட 
கால கழகத் த�ோழர் ஆவார். 
மறைந்த முன்னாள் கழக 
அமைப்புச் செயலாளர் 
எஸ்.எஸ்.தென்னரசு அவர்க 
ளின் வாகன ஓட்டுனராக 
பணி புரிந்தவர்.

மேலும் முன்னாள் 

மேயர் எஸ்.முத்து,  
முன்னாள் அமைச்சர்கள் 
ப�ொன் முத்து ராமலிங்கம், 
வே. தங்க பாண்டியன்,   
தா. கிருட்டினன் மற்றும் 
காதர்பாட்சா (எ) 
வெள்ளைச்சாமி, எம்.எஸ்.
கே  . ச த் தி யேந்   தி ர ன் 
உள்ளிட்ட கழக முன்னணி 
யினரிடம் நெருங்கிய நட்பு 
க�ொண்டவர். 

மேலும் கழக அறிவித்த 
பல்வேறு ப�ோராட்டங் 
களிலும் பங்கேற்று சிறை 
சென்றவர். இவர் மதுரை 
ப�ொன்மேனி மெயின் 
ர�ோட்டிலுள்ள காளிமுத்து 
நகர், காந்திஜி தெருவிலுள்ள 
தமது புதல்வர் தாம�ோதரன் 
இல்லத்தில் வசித்து வந்தார்.

இந்நிலையில் நேற்று 
முன்தினம் இரவு உடல் 

நலக்குறைவின் காரணமாக 
இயற்கை எய்தினார்.

இச்செய்தியறிந்ததும் 
மதுரை மாநகர் மாவட்டக் 
கழகத் த�ோழர்கள் அன்னா 
ரது இல்லம் சென்று சண் 
முகம ்உடலுக்கு மலரஞ்சலி 
செலுத்தி மரியாதை 
செய்தனர்.

அன்னாரது இறுதிச் 
சடங்குகள் நேற்று மதியம ்1 
மணியளவில் ப�ொன்மேனி 
யில் நடைபெற்றது.

கன்னியாகுமரி கிழக்கு மாவட்டம் – அகஸ்தீஸ்வரம் தெற்கு ஒன்றியம் –
க�ோவ­ளம் ஊராட்சி தி.மு.க. நிர்வா­கி­கள் ஆல�ோ­ச­னைக் கூட்டம்!

மாவட்டச் செயலாளர் ரெ.மகேஷ் ஆல�ோசனைகள் வழங்கினார்!
கன்னியாகுமரி, ஜூலை 13–

கன்னியாகுமரி கிழக்கு 
மாவட்டம,் அகஸ்தீஸ்வரம் 
தெற்கு ஒன்றியம், க�ோவ­
ளம் ஊராட்சி திமுக நிர்வா­
கிகள் ஆல�ோசனை கூட்ட­
மானது 11.07.2026, சனிக் 
கிழமை அன்று மாலை 6.00 
மணியளவில் க�ோவளத்தில் 
வைத்து ஒன்றிய செயலா­
ளர்  பாபு   தலைமையில் 
நடைபெற்றது. கூட்டத்தில் 
சிறப்பு விருந்தினராக கன்­
னியாகுமரி கிழக்கு மாவட்­
டச் செயலாளர்  ரெ.மகேஷ்   
கலந்து க�ொண்டு கழக 
வளர்ச்சி பணிகள் த�ொடர்­
பான ஆல�ோசனைகள் 
வழங்கி சிறப்புரை ஆற்றி­
னார்.

ஆல�ோசனை கூட்டத் 
தில் மாநில கலை இலக்கிய 
பகுத்தறிவு பேரவை செய­
லாளர்  தில்லை செல்வம், 
ஒன்றிய துணைச் செயலா­
ளர் மெனாண்டஸ், முன்­
னாள் ஒன்றிய கவுன்சிலர் 
தி ரு ம தி . ஆ ர�ோ   க் கி ய 
ச�ௌமியா உட்பட ஒன்றிய 
நிர்வாகிகள், கிளை கழக 
செயலாளர்கள், சார்பு 
அணி நிர்வாகிகள், BLA-2, 
BLC, BDA மற்றும் கழக நிர்­
வாகிகள் பலர் கலந்து 
க�ொண்டனர்.

கூட்டத்தில் கீழ்கண்ட 
தீர்மானங்கள் நிறை  
வேற்றப்பட்டது.

க�ோவளம் ஊராட்சி 
டி.சி நகர் பகுதியில் புதிய 
நி ய ா ய வி ல ை க்கடை    
அமைக்கவும,் ரேன்சம ்டவுன் 
பகுதியில் உள்ள பகுதிநேர 
நியாய விலைக்கடை யினை 
முழுநேர நியாய விலைக் 
கடையாக மாற்றிட 
மாவட்ட கூட்டுறவு இணைப் 
பதிவாளருக்கு க�ோரிக்கை 
அளித்திட இக்கூட்டம் 
கேட்டுக்கொள்கிறது.

ரேன்சம் டவுன் பகுதி­
யில் உள்ள மக்களின் வாக்­
குகள் மூன்று வெவ்வேறு 
வாக்குச்சாவடியில் (பூத் 
எண் 331, 332, 333) அமைந்­
துள்ளது. அதனை முறைப்ப­
டுத்தி ஒரே வாக்குச்சாவடி­
யின் கீழ் க�ொண்டு வருவ 
தற்கு தேவையான நடிவடிக்­
கைகளை மேற்கொள்ள 
வேண்டி மாவட்ட ஆட்சி­
யர் அவர்களை இக்கூட்டம் 
கேட்டுக்கொள்கிறது.

வடக்கு குண்டல் பகுதி­
யில் ஏற்பட்டுள்ள குடிநீர் 
தட்டுப்பாட்டை ப�ோக்கி 

முறையான குடிநீர்  
வழங்கிடவும், ஏழு சாட்டு 
பத்து பகுதியில் சாலை வசதி 
அமைத்திடவும், ரேன்சம் 
டவுன் பகுதியில் மழைநீர் 
வடிகால் மற்றும் டி.சி நகர் 
பகுதியில் கழிவுநீர் ஓடை 
வசதி அமைத்திட தேவை­
யான நடவடிக்கை மேற்­
க�ொள்ள ஊராட்சி நிர்வா­
கம் மற்றும் வட்டார 
வளர்ச்சி அலுவலரை இக்­
கூட்டம் கேட்டுக்கொள்­
கிறது.

க�ோவளம ்ஊராட்சி சன்­
செட் பாயிண்ட் கடற்க­
ரைப் பகுதியில் உள்ள 
இடத்தில் த�ோட்டக்கலை­
யின் சார்பில் பூங்கா அமைப்­
பதற்கு மாவட்ட நிர்வாகம் 
சார்பில் முயற்சிகளை 
மேற்    க ொ ள ்ளப்பட்    டு  
வருகிறது. 

இந்த இடத்தினை தான்  
மீனவ மக்கள் மீன்களை 
உலர்த்துவதற்காக காலம் 
காலமாக பயன்படுத்தி வரு­
கின்றனர். மேலும் இந்த 
இடத்தில் தான் மீனவ 
கிராம மக்கள் வழிபடும் 
சிலுவை பாதை புனித 
ஸ்தலம் மற்றும் புனித 
தெரேசா குடிசடியும் 
அமைந்துள்ளது. மீனவ மக்­
களின் நலனையும் வாழ்வ­
தாரத்தினையும் கருத்தில் 
க�ொண்டு த�ோட்டக்கலை­
யின் சார்பில் பூங்கா அமைக்­
கப்படுகின்ற திட்டத்தினை 
கைவிடும்படி கேட்டு 
மாவட்ட நிர்வாகத்திற்கு 
க�ோரிக்கையை அளிப்பது 
என இக்கூட்டத்தில் தீர்மா­
னிக்கப்பட்டது.

கன்னியாகுமரி ஜீர�ோ 
பாயிண்ட் முதல் க�ோவளம் 

வரையிலான மேற்கு கடற்­
கரை சாலையில் கனரக 
வாகனங்களால் அடிக்கடி 
ஏற்படும் சாலை விபத்­
தினை தடுத்திடும ்வகையில் 
தேவையான இடங்களில் 
வேகத்தடை அமைத்திட 
வேண்டி நெடுஞ்சாலைத்­
துறை நிர்வாகத்தினை இக்­
கூட்டம் கேட்டுக்கொள்கி­
றது.

கடந்த தமிழ்நாடு சட்ட­
மன்றத் தேர்தலில் கழக 
வே  ட ்பாள   ரு க்கா   க 
உழைத்த கழக நிர்வாகிக 
ளுக்கும், மதச்சார்பற்ற 
முற்போக்கு கூட்டணி கட்­
சியினருக்கும் மற்றும் வாக்­
களித்த அனைத்து வாக்காள 
பெ  ரு ம க்க  ளு க் கு ம் 
மாவட்ட தி.மு.க மற்றும் 
ஒன்றிய தி.மு.க சார்பாக 
நன்றி தெரிவிக்கப்பட்டது.

முனைவர்
ப.மு. நடராசன்
முன்னாள் இயக்குநர்

பருவக்கால மாற்ற ஆய்வு 
மையம்

பெரியார் மணியம்மைப்
பல்கலைக் கழகம ்– தஞ்சாவூர்

(இருப்பு -– அமெரிக்கா)

நெல்லை மத்திய மாவட்ட தி.மு.க சார்பில் முதல் சுதந்திரப் ப�ோராட்ட மாவீரர் அழகுமுத்துக்கோன் அவர்களின் ஜெயந்தி விழாவை முன்னிட்டு 
பாளையங்கோட்டை தெற்கு பஜாரில் அமைந்துள்ள அழகு முத்துக்கோன் அவர்களின் திருஉருவச் சிலைக்கு நெல்லை மத்திய மாவட்ட ப�ொறுப்பா­
ளர் மு.அப்துல் வகாப் எம்.எல்.ஏ. தலைமையில் மாலை அணிவித்து மரியாதை செலுத்தப்பட்டது. உடன் மாநில நெசவாளர் அணி செயலாளர் 
பெருமாள்,மாவட்ட அவைத்தலைவர் முருகன்,மாவட்ட துணைச் செயலாளர்கள் சுரேஷ்,தர்மன், நகர கிழக்கு ப�ொறுப்பாளர் தினேஷ், பகுதி ப�ொறுப்­
பாளர்கள் டாக்டர் சங்கர்,சங்கர குமார்,சையது முகைதீன்,துபாய் சாகுல்,சாமுவேல், வர்த்தக அணி எல்ஐசி பேச்சிமுத்து உள்பட கழக நிர்வாகிகள் 
பலர் உள்ளனர்.


